
Cussegl da vischnaunca

Cumissiun da finanzas

Elecziun da cusseglier(a)s

MESSADI

dalla suprastonza communala al cussegl da vischnaunca



Preziau signur president
Stimadas signuras cusseglieras
Preziai signurs cussegliers

1. Situaziun da partenza

A caschun dalla seduta dils 11 da november 2024 ha il cussegl da vischnaunca decidiu sin la
proposta da cusseglier Remo Huonder dad instradar ina cumissiun da finanzas per tractar il
preventiv 2026. La noziun dalla decisiun senumna sco suonda:

« Il cussegl da vischnaunca decida d'instradar ina cumissiun da finanzas per la tractandaziun dil
preventiv 2026 cun ina elecziun da commembers ord il cussegl a/l'entschatta digl onn 2025. »

2. Integraziun ella procedura da svilup dil preventiv

Tenor igl artechel 24 dil regulativ da fatschentas sa il cussegl da vischnaunca eleger ina cumissiun
predeliberonta per fatschentas da pli gronda muntada. Co quella cumissiun da finanzas duess
vegnir integrada ella procedura da svilup dil preventiv ei buca vegniu definiu dil cussegl da
vischnaunca. Cun la procedura usitada vesess il svilup dil preventiv ora sco suonda:

Termin: Activitad:

Zercladur - fenadur lls menaders da sparta tschentan si I'emprema versiun dil preventiv
per lur sparta ensemen cun il cau dil departament.

4 d'uost 2025 Emprema tractaziun dil preventiv entras la suprastonza
communala, suandau dad ina surluvrada dil preventiv entras ils
responsabels.

25 d'uost 2025 Secunda tractaziun dil preventiv entras la suprastonza communala.

15 da settember 2025 Approbaziun dil preventiv entras la suprastonza communala e
furniziun alla cumissiun da gestiun (silmeins 6 jamnas avon la
tractaziuns el cussegl da vischnaunca *).

13 d'october 2025 Tractaziun finala dil preventiv ensemen cun la cumissiun da
gestiun.
5 da november 2025 Tractaziun dil preventiv el cussegl da vischnaunca.

*Tenor art. 20 dil regulativ per la cumissiun da gestiun

Tenor la proposta da cusseglier Remo Huonder duess la cumissiun da finanzas collaborar
stretgamein cun la suprastonza communala. La suprastonza communala propona dad integrar la
cumissiun da finanzas en la secunda tractaziun dil preventiv entras la suprastonza communala.
Aschia savess in plan da temps veser ora sco suonda:



Termin: ‘ Activitad: ‘

4 d'uost ed ils 11 d'uost | Emprema tractaziun dil preventiv entras la suprastonza communala
2025 ils 4 d'uost 2025, suandau dad ina surluvrada dil preventiv entras
ils responsabels. Silsuenter (11 d'uost 2025) furniziun dil preventiv
alla cumissiun da finanzas.

25 d'uost 2025 Tractaziun dil preventiv entras la suprastonza communala ensemen
cun la cumissiun da finanzas.

15 da settember 2025 Secunda tractaziun dil preventiv entras la suprastonza communala
ensemen cun la cumissiun da finanzas. Plinavon approbaziun dil
preventiv entras la suprastonza communala e furniziun dil preventiv
alla cumissiun da gestiun (silmeins 6 jamnas avon la tractaziuns el
cussegl da vischnaunca *).

13 d'october 2025 Tractaziun finala dil preventiv ensemen cun la cumissiun da
gestiun.
5 da november 2025 Tractaziun dil preventiv el cussegl da vischnaunca.

En rama dallas pusseivladads e cun tener en ils termins dai avon dalla legislaziun vertenta ha la
cumissiun da finanzas la pusseivladad da decider sez sur dall’integraziun ella procedura dil svilup
dil preventiv. Da risguardar ei en quei connex:
e L'emprema versiun dil preventiv sa buca vegnir furnida avon igl uost (informaziuns
necessarias ein buca avon maun).
e Entochen miez settember sto il preventiv esser approbaus dalla suprastonza communala
per mauns dalla cumissiun da gestiun.

Diember da commembers dalla cumissiun da finanzas

Il diember da cusseglier(a)s per la cumissiun da finanzas ei buca vegnius definius a caschun dalla
seduta dils 11 da november 2024. Aschia ha il cussegl da vischnaunca maun liber da nominar
commembras e commembers per la cumissiun. La suprastonza communala fa la proposta da
buca eleger dapli che treis cusseglieras e cussegliers en la cumissiun da finanzas.

Ponderaziuns finalas

Il preventiv ei il pli impurtont instrument per saver garantir in saun menaschi da vischnaunca. La
finamira dalla cumissiun da finanzas ei dad integrar la legislativa pli fetg el svilup e la capientscha
dil preventiv.



5.

Proposta
Sin fundament dallas ponderaziuns suramenziunadas

propona
la suprastonza communala al cussegl da vischnaunca:

1. d'eleger ina cumissiun da finanzas ord il ravugl dil cussegl da vischnaunca per la tractaziun
dil preventiv 2026.

Suprastonza communala Disentis/Mustér

Il president: Il meinafatschenta:
D V&
Rehéj Epp Roland Cajacob

Disentis/Mustér, ils 4 da fevrer 2025



